
Pou Piblikasyon Imedyat: 12 jen 2013 

GOUVÈNÈ CUOMO ANONSE 7.200 AK TÈ ANSYEN TEREN FINCH LOUVRI POU PIBLIK LA POU PREMYE 

FWA NAN 100 ANE 

 

Pati Siperyè Rivyè Hudson ak Rivyè Cedar Louvri Kounye a pou Pechè ak Ramè Tout Nivo Ladrès 

 

Jodi a, Gouvènè Andrew M. Cuomo te anonse pou premye fwa nan 100 a ne, piblik la kapab gen aksè 

kounye a pou rezon lwazi nan Rivyè Hudson ak Rivyè Cedar nan nouvo teren yo te ajoute pa twò lontan 

nan Konsèvasyon Forè. Zòn pou estasyone machin, aksè nan veyikil-a-motè, yon wout pou pwomnad 

nan Rivyè Cedar ak espas pou jwenn aksè nan wout navigab pou bato ki pa gen motè deziyen ak 

disponib pou piblik la itilize sou nouvo teren piblik sa yo leta fèk achte nan Vilaj Newcomb ak Minerva 

nan Konte Essex ak nan Indian Lake nan Konte Hamilton.   

 

Gouvènè Cuomo di konsa, “Espas 7.200 ak teren anplis nan Konsèvasyon Forè ekstansif eta a pral ede 

atire touris yo nan rejyon Adirondacks. Apati jodi a, teren sa a ki toutolon Rivyè Hudson ak Rivyè Cedar, 

ki te fèmen pou piblik la nan dènye syèk la, pral louvri pou Nouyòkè yo pou yo jwi pandan sezon lete ak 

lotòn sa a. Mwen ankouraje tout moun pou yo vin jwi anpil aktivite lwazi deyò zòn tounèf sa a genyen 

pou ofri.” 

 

Manm Komisyon Depatman Konsèvasyon Pwoteksyon Anviwònman (DEC), Joe Martens, di konsa: 

“Vizyon Gouvènè Cuomo pou achte ansyen teren Finch epi pou louvri yo pou piblik la ap fèt kounye a. 

Teren sa yo prezante anpil opòtinite pou rame, pwomennen, fè lapèch ak lachas ki pa t disponib pou 

piblik la nan plis pase 100 ane.”  

 

Pano ak kyòsk ki nan espas Lansman Bato nan Newcomb ak sou pwopriyete leta fèk achte yo bay 

enfòmasyon sou teren yo ak sou premye opòtinite pou rame ak pou fè lachas ki louvri kounye a pou 

piblik la toutolon Rivyè Hudson ak Rivyè Cedar. Yon kat jewografik ki bay deskripsyon teren yo louvri 

kounye a pou piblik la; pozisyon espas pou estasyone vwati, aksè nan veyikil-a-motè ak wout pou 

pwomnad ak espas pou jwenn aksè nan wout navigab yo endike nan pano ak nan kyòsk enfòmasyon, 

epitou yo disponib sou sitwèb DEC nan www.dec.ny.gov . 

 

Michael Carr, Direktè Egzekitif Nature Conservancy’s Adirondack Chapter, di konsa “TNC bat bravo pou 

Eta New York poutèt yo mete espas espesyal sa yo nan posesyon piblik epitou poutèt yo fè yo vin yon 



 

Haitian Creole 

pati eritaj konsèvasyon kolektif nou. Plan lwazi pwovizwa DEC pral pèmèt piblik la jwi bèl pòsyon nan 

rivyè Hudson ak rivyè Cedar pou premye fwa nan plis pase 100 ane, TNC te transfere ba Eta New York pa 

twò lontan. Plis opòtinite ap vini epi nou espere tande istwa moun yo pandan y ap dekouvri anpil kote 

natirèl ki fasil pou jwenn aksè nan Adirondacks.”  

 

George Cannon, Sipèvizè Vilaj Newcomb, di konsa, “Nou espere anpil vizitè k ap vini nan zòn nan pou jwi 

bèl opòtinite lwazi sa a ak avantaj ekonomik y ap pote nan kominote nou an.” 

 

Prezidan APA, Lani Ulrich, di konsa, “Nou bat bravo pou Depatman Pwoteksyon Anviwònman pou efò yo 

fè pou fè teren enteresan yo louvri pou piblik la alè  pou sezon lete a. Sa a se acha yon vrè teren istorik k 

ap gen yon enpak pozitif pandan lontan sou anviwònman an ak sou ekonomi Adirondack Park. Ajans lan 

pa ka tann pou òganize odyans piblik ki pwograme yo pou mande remak piblik la konsènan klasman ki 

pwopoze pou teren leta. Odyans sa yo se yon etap enpòtan pou detèmine aksè piblik la epitou nou 

ankouraje sitwayen yo pou fè tande pozisyon yo. ” 

 

Aksè pou piblik la yo bay kounye a nan Plan Aksè Pwovizwa a se yon aksè ki la pou yon ti tan, pou pèmèt 

piblik la jwi teren yo pandan sezon lete ak lotòn sa a anvan Ajans Adirondack Park fè klasman final teren 

yo. Plan Aksè Pwovizwa a pa gen efè nan okenn fason ou rezilta pwosesis klasman an, oswa li pa prevwa 

rezilta a. Aksè pou piblik la ak opòtinite lwazi endike nan yon Plan Aksè Pwovizwa pou Rivyè Hudson ak 

Rivyè Cedar ak teren toupre yo, disponib sou sitwèb DEC. 

 

Brian Welles, Sipèvizè Vilaj Indian Lake, di konsa, “Sa a se premye etap pou bay aksè pou piblik la nan 

teren sa yo, ki ka pote revni siplemantè touris nan kominote nou an ak nan rejyon an. Se klasman teren 

an ak plan jesyon inite a k ap detèmine aksè pou piblik la pidevan. Mwen ankouraje tout moun pou yo 

patisipe nan pwosesis revizyon piblik la, pou yo bay kòmantè yo epitou pou yo patisipe nan youn nan 

reyinyon klasman APA, tankou sa ki pral fèt nan Indian Lake nan dat 25 jen.” 

 

APA pwopoze sèt klasman posib pou teren yo pou Essex Chain Tract ak pou teren toupre yo. Ou ka 

jwenn klasman ki pwopoze pou teren yo ak kalandriye pou kòmantè piblik la sou sitwèb APA nan: 

http://www.apa.ny.gov/. 

 

Yo mete anplas enstalasyon pou aksè pou piblik la nan plan pwovizwa a kote zòn ki la deja yo netwaye 

ak kote enfrastrikti yo deja anplas. Itilizatè lwazi yo ap bezwen swiv chemen ki la deja pou pote zafè yo 

nan rapid yo lè y ap vwayaje nan Rivyè Hudson, epi yo gen pèmisyon pou fè kan sou yon distans ki plis 

pase 150 pye nan nenpòt wout, santye, sous, kouran dlo, letan oswa lòt etandi dlo.  Santye ki make yo, 

espas pou fè kan ak pòtaj yo ap deziyen ak bati depi DEC, nan tèt ansanm avèk APA, fè yon Plan 

Direksyon kèk tan apre nan sezon lete sa a. Plan Direksyon sa a ap idantifye pozisyon pou yon nouvo 

santye pou piblik la jwenn aksè nan OK Slip Falls, espas kan ki deziyen toutolon Rivyè Hudson ak Rivyè 

Cedar, ak pozisyon ofisyèl pòtaj ki toutotou pòsyon Rivyè Hudson ki difisil pou ramè yo. 

Pati Siperyè Rivyè Hudson 

 

Ramè yo kapab vwayaje sou yon distans prèske 12 mil nan Rivyè Hudson ant Lak Harris ak yon teren ki 

apèn anwo kote rivyè a rankontre avèk Rivyè Indian. Gen plizyè pòsyon dlo plat men ki mobil moun tout 

nivo ladrès kapab jwi, sitou nan pòsyon anwo a.  

 

Rivyè a gen ladan tou plizyè rapid ak zòn wòch ki pa twò fon. Selon nivo dlo a, rapid yo klase sitou nan 

Klas 1, 2 oswa 2+. Anba sèten nivo dlo a kèk rapid ka klas nan Klas 3, tankou Long Rapids ak Ord Falls. 

Pandan kondisyon fèb dlo a, yon gwo kantite pòtaj, dragaj, ak diferan kalite kayak ak kannòt ap nesesè 

sitou nan pòsyon anba rivyè a.  

 

Ramè ki nan mwens avanti yo kapab pran avantaj yon pòsyon long dlo plat ki anwo ak anba 28N, ak 

seksyon Blackwell Stillwater ki anwo ak anba Iron Bridge Landing, ki bay aksè tou nan pati anba Rivyè 

Goodnow.  

 

Ou kapab fè vwayaj ki pi kout pase tout distans 12 mil lan si w ap rame ant Lak Harris ak Iron Bridge 

Landing oswa ant Iron Bridge Landing ak Indian River Landing. Ramè ki pa gen eksperyans yo ta dwe 

itilize seksyon dlo plat la, yo ta pote zafè yo nan tout rapid yo oswa yo ta dwe anboche yon gid ki gen 

lisans pou gide vwayaj yo.  

 

Seksyon dlo plat yo bay bon opòtinite pou lapèch tou pou pwason achigan ti bouch, pwason gwo 

bwochèt ak pwason krapè. Nan pòsyon ki nan sid Wout 28N, pechè yo ka jwenn pwason dore jòn ak yon 

pwason achigan ti bouch pafwa. Rivyè Hudson ki ant Rivyè Cedar ak Rivyè Indian gen pwason twit bren 

ak pwason twit lakansyèl tou. 

 

Lansman Bato Vilaj Newcomb ki sou Wout Lak Harris (Plaj) se pi bon kote pou lanse kannòt yo, kayak yo 

ak rado yo. Espas estasyònman disponib nan kote sa a ak nan espas estasyònman toupre nan Vilaj 

Newcomb Beach. Yo bay enfòmasyon sou aksè ki disponib, tankou kat jewografik, nan yon kyòsk ki nan 

lansman bato a.  

 

Piblik la kapab kondi pou rive nan yon zòn estasyònman ki sou yon distans apeprè 0,9 mil avèk Iron 

Bridge Landing. Ramè yo bezwen pote kannòt yo ak kayak yo ant espas estasyònman an ak ponton ki 

sou rivyè a. Yo bay enfòmasyon sou aksè ki disponib, tankou kat jewografik, nan yon kyòsk ki nan zòn 

estasyònman an. 

 

Ou kapab rive nan espas estasyònman Pon Iron depi ou pran Goodnow Road, lwen Wout 28N ki nan 

Newcomb, yon distans apeprè 5,5 mil osid kwen sidwès Goodnow Flow. Vire agòch sou wout aksè a epi 

espas estasyònman an sou yon distans de mil avèk pwent wout aksè a. DEC rekòmanse pou se sèlman 

pikòp ak SUV gwo dimansyon ki itilize wout la pou kounye a.  

 

Gen yon lòt espas estasyònman nan pwent Chain Lakes Road, sou yon distans apeprè twa mil onò Wout 

28 nan Lak Indian. Piblik la kapab mache sou yon distans 0.8 mil sou wout la ant baryè ki nan espas 

estasyònman yo ak ponton ki anwo kote Rivyè Hudson ak Rivyè Indian rankontre. Yo bay enfòmasyon 

sou aksè ki disponib, tankou kat jewografik, nan yon kyòsk ki nan zòn estasyònman an. 

 

Rivyè Cedar 

 

Ou kapab jwenn aksè nan Rivyè Cedar, Lak Pine, Letan Mud, Letan Clear, Letan Corner ak teren ki toupre 

yo depi nan menm espas estasyònman an nan pwent Chain Lakes Road. Se yon distans 3,5 mil pou 

mache ant espas estasyònman an toutolon yon wout ak ponton ki sou Rivyè Cedar.  

 

Ramè yo kapab jwi seksyon dlo plat Rivyè Cedar ki anwo ak anba ponton an. Rapid ki anwo ak anba 

seksyon dlo plat la ak lak transpò yo anpeche ramè yo jwenn aksè nan kote ki anwo Rivyè Cedar ak Rivyè 

Hudson apati ponton an. Ramè yo kapab jwi kat letan tou ki nan teren konsèvasyon forè a osid Rivyè 

Cedar.  

 

Pechè yo kapab fè lapèch nan Rivyè Cedar pou somon ak pwason twit bren.  Pechè yo kapab fè lapèch 

tou pou twit endijèn lak la ak twit lakansyèl ki estoke nan Letan Clear ak twit somon ak pwason krapè. 

Avyon-a-flotè yo ki te gen restriksyon anvan pou ateri nan pòsyon lwès Lak Pine kapab ateri nenpòt kote 

nan lak la kounye a. 

 

Ou kapab jwenn lòt enfòmasyon sou opòtinite lwazi sou teren konsèvasyon forè sa yo ak teren forè 

fonksyonèl sa yo ak sou lòt ki toupre yo nan paj sitwèb Enfòmasyon sou Santye DEC Eastern Adirondacks 

nan http://www.dec.ny.gov/outdoor/9199.html. 

 

Essex Chain Lakes Tract ak Indian River Tract se pati ansyen teren Finch, Pruyn & Co. Eta New York achte 

nan The Nature Conservancy (TNC).  

